
1. Ներածություն 

Համագործակցության արդյունավետությունը կախված է մեթոդապես ճիշտ տարվող 

գործունեությունից: Ուսուցիչը պետք է հաշվի նստի աշակերտների ինքնուրույն 

կարծիքների, կայացրած որոշումների, միմյանց հետ ազատորեն հաղորդակցվելու 

իրավունքների հետ։ Համագործակցային ուսուցման տարրերի կիրառումը նպաստում 

է դասարանում նոր՝ համագործակցային միջավայրի ձևավորմանը, օգնում է ուսուցչին 

հասկանալու էությունն ու պլանավորելու դասը, պայմաններ է ստեղծում ուսուցման 

արդյունավետության գնահատման և արժևորման համար: Ուրիշների հետ 

աշխատելու և համագործակցային ստեղծագործական աշխատանքից 

առավելագույնս օգուտ քաղելու էական պայմաններից մեկն ուրիշի տեղում իրեն 

պատկերացնելու կարողությունն է, քանի որ դիմացինի տեսակետի ըմբռնումն 

աշակերտներին հնարավորություն է տալիս ավելի հեշտությամբ հարմարվելու 

կյանքի պահանջներին։ 

Համագործակցային ուսուցման կազմակերպումը։ Համագործակցային ուսուցման 

ընթացքում խմբի յուրաքանչյուր անդամ կամ ամբողջ դասարանն ակտիվորեն 

ներգրավված են ուսուցման մեջ, իսկ նոր գիտելիքը մշակվում ու յուրացվում է հենց 

աշակերտի միջոցով: Համագործակցային ուսուցման ընթացքում կարևորվում է ոչ 

միայն ակադեմիական գիտելիքների և հմտությունների ձեռքբերումը, այլև խմբային 

գործընթացի մշակմամբ հմուտ համագործակցողներ և գիտելիքների ակտիվ 

կիրառողներ ձևավորելը: Համագործակցությունն ստեղծում է ինքնաճանաչման 

ավելի բարձր մակարդակ, քան կարող են ապահովել մրցակցային կամ անհատական 

ուսուցման եղանակները: Համագործակցային իրավիճակներում անհատները 

միտված են փոխներգործելու, նպաստելու միմյանց հաջողությանը, ձևավորելու 

հետաքրքրությունների լայն շրջանակ և կազմելու միմյանց կարողությունների մասին 

իրական պատկերացումներ, հետևաբար տալիս են ճշմարիտ հետադարձ կապ:  

Ուսուցչի դերը համագործակցային ուսուցման մեջ։ Ուսուցչի գործը հասարակության 

շրջանում ամենից կարևորվող, ամենա-մեծ հնարամտություն պահանջող, օրեցօր 

ավելի գնահատվող մասնագիտություններից է: Այսօր հաջողության հասնելու համար 

ուսուցիչներին հարկավոր են երեխաներին կառավարելու և օգնելու նոր եղանակներ, 

նաև՝ երեխաների արդյունավետ ուսուցման համար անհրաժեշտ մոտեցումների խոր 

ընկալում։ 

Ուսուցումը սովորողի ներսում տեղի ունեցող բարդ գործընթաց է: Ուսուցիչն այն 

կարող է միայն ուղղորդել, ստեղծել դրա համար նպաստավոր միջավայր, աջակցել և 

մտածելու հնարավորություն ընձեռել: Համագործակցային մեթոդներն ակնկալում են 

ուսուցչի դերի փոփոխություն, և այդ դերը լի է մարտահրավերներով: 

Համագործակցային ուսուցում կիրառող ուսուցիչը պետք է լինի համբերատար խմբի 

անդամներին ուղղորդելու համար: Խմբերին անհրաժեշտ է բավական ժամանակ 

միմյանց հետ ազատ և հարմարավետ զգալու համար: Ինչպես ավանդական, այնպես 

էլ համագործակցային ուսուցման դեպքում հաջողության առանցքը ուսուցչի 

նախապատրաստությունն է: Ուսուցիչը պետք է պլանավորի ոչ միայն 

բովանդակության մոտեցումը, այլ նաև աշակերտների գործողությունները և 

գնահատումը:  

Գոյություն ունեն համագործակցային ուսուցման տարբեր մեթոդներ, որոնք ունեն 

ինչպես նմանություններ, այնպես էլ տարբերություններ:  

Այս մեթոդի առավելություններից մեկն էլ այն է, որ հնարավորություն է տրվում 

գնահատելու և՜ առանձին աշակերտների, և՜ խմբերին։ 

Համագործակցային ուսուցման ներդրումը Հայաստանում իր հետ բերեց մեծ 

առաջընթաց ուսուցման և ուսումնառության գործընթացում:  Մանկավարժական 

նշանակությունից բացի, այն ունի նաև հասարակական գործառույթ: Հայաստանում, 

ինչպես ամբողջ աշխարհում, ակնհայտ է, որ մարդիկ կարիք ունեն աշխատելու 

խմբերով, ուստի համագործակցային բազմազան հմտություններ են անհրաժեշտ 

խմբային աշխատանքն արդյունավետ դարձնելու համար:  

2. Գրական ակնարկ 

Համագործակցության ուսուցման նպատակն է նպաստել կրթության որակի, 

սովորողների ակտիվության բարձրացմանը, միջանձնային հարաբերությունների 

մշակույթի ձևավորմանը, ուսուցման գործընթացն ակտիվ ու հետաքրքիր դարձնելուն, 

համագործակցային խմբերով աշխատելուն: Քննարկված են համագործակցային մի 

քանի մեթոդներ:  Համագործակցային ուսուցման, ուսումնառության արմատները 

հասնում են Ջոն Դյուիի աշխատություններին։ Ուսուցումը համագործակցային կլինի 

այն դեպքում, երբ աշակերտները միասին, զույգերով կամ փոքր խմբերով աշխատում 

են մի ընդհանուր խնդիր լուծելու, մի ընդհանուր թեմա հետազոտելու կամ նոր միտք, 

նորարարություն իրականացնելու համար։  

Համագործակցային ուսուցման լայն տարածմանը նպաստող գործոններից են՝  

 դասարաններում ուսուցումը սովորողի անհատական 

առանձնահատկություններին հարմարեցնելը,  

 բազմակողմանի կրթական նպատակներին միաժամանակ հասնելու 

հնարավորությունը,  

 ուսուցման առանձնահատկություններին, ժամանակակից մոտեցումներին 

համահունչ լինելը:  

Համագործակցային ուսուցման տարրերն, ըստ Ջոնսոնների, հիմնականում հինգն են. 

 դրական փոխկախվածություն,  

 դեմ առ դեմ փոխազդեցություն,  

 անհատական հաշվետվություն և պատասխանատվություն,  

 միջանձնային կամ փոքր խմբերով աշխատանքի հմտություններ,  

 խմբային գործընթացի մշակում:  

Համագործակցային մեթոդները բազմաթիվ են։ Դրանցից է «Անկյուններ» մեթոդը։ 

«Անկյունները» համագործակցության ուսումնասիրության մեթոդներից է, որի 

նպատակը բանավեճի ծավալման և խմբային աշխատանքի միջոցով կառուցողական 

եզրակացությունների ձևավորումն է: «Անկյունները» կարող են դառնալ երկու և ավելի 

տեսակետներ հարուցող, հակասական հարցերի շուրջ ծավալված բանավեճերի 

կառավարման զվարճալի և ակտիվ միջոց: Դասի ընթացքում նրանով կարող է 

հաջորդել տեքստի ընթերցումը, դասախոսությունը, ֆիլմի դիտումը, դասի 

ամփոփումը կամ պարզապես աշակերտներին հետաքրքրող որևէ թեմայի 

քննարկումը: 

«Անկյունների» քայլերը բավականին պարզ են: Դրանց իմաստը կայանում է նրանում, 

որ աշակերտները որևէ խնդրի վերաբերյալ ընդունեն որևէ դիրքորոշում և 

կարողանան այն հիմնավորել և պաշտպանել: Այս մեթոդը աշակերտներին 

խրախուսում է լսել դիմացինների մտքերն ու փաստարկները և, նրանց 

տրամաբանությունն ընդունելու դեպքում, փոփոխել սեփական պատկերացումը կամ 

ևս մեկ անգամ համոզվել, որ իրենց կարծիքը ճիշտ է: 

Քայլ 1: Թեման կամ խնդիրն ընտրելուց հետո աշակետրներին պետք է բացատրել, որ 

նրանցից պահանջվում է խորհել այդ թեմայի մասին և ընդունել որևէ նախնական 

դիրքորոշում: 

Քայլ 2: Պետք է որոշել, թե մասնակիցները կոնկրետ ինչ դիրքորոշում կարող են 

ընդունել տվյալ խնդրի վերաբերյալ: Կարևոր է աշակերտներին առաջարկել 

դիրքորոշման երկու-երեք տարբերակ: Ուսուցիչը կարող է դիրքորոշումները 

սահմանել նախօրոք, կարելի է նաև աշակերտների հետ մտավոր գրոհի միջոցով 

հանգել մի քանի տեսակետների: 

Քայլ 3: Ձևակերպել գրավոր փաստարկ իրենց ընտրած դիրքորոշման օգտին մոտ 5 

րոպեի ընթացքում՝ փորձելով լինել որքան հնարավոր է համոզիչ և հետևողական: 

Քայլ 4: Գրառումն ավարտելուց հեաո, «կողմ» դիրքորոշում ընտրած աշակերտներին 

խնդրել հավաքվել սենյակի մի անկյունում, իսկ «դեմ» դիրքորոշում ընտրած 

աշակերտներին՝ մյուս անկյունում։ Նրանք, ովքեր որոշակի դիրքորոշում չունեն, թող 

զբաղեցնեն սենյակի երրորդ անկյունը։ Եթե ձևավորվեն նաև այլ տեսակետներ, ապա 

դրանց կողմնակից խմբերն էլ պետք է առանձնանալու համար տեղ ունենան։ 

Քայլ 5: Մոտ 5 րոպե յուրաքանչյուր խմբի աշակերտները միմյանց հետ պետք է 

փոխանակվեն իրենց փաստարկներով, քննարկեն և ընտրեն իրենց դիրքորոշումն 

ամրապնդող ամենահամոզիչ փաստարկները։ Յուրաքանչյուր խումբ պետք է ընտրի 

խոսնակների, որոնք կներկայացնեն խմբի կարծիքը ծավալվելիք բանավեճի 

ընթացքում։ 

Քայլ 6: Բանավեճը կարելի է սկսել՝ խնդրելով խմբերից մեկի խոսնակին հստակ 

ներկայացնել իրենց դիրքորոշումը՝ ներկայացնելով լավագույն հիմնավորումն 

ապահովող որոշիչ փաստարկները։ 

Քայլ 7: Երբ խոսնակներն ավարտեն բանավեճի «պաշտոնական» մասը, խմբերի մյուս 

անադամներին նույնպես կարելի է ներգրավել քննարկումներին։ Եթե խումբը 

օգնության կարիք ունի, առաջարկեք մի քանի խրախուսող հարցեր։ 

 Ինչո՞ւ դուք՝ Ա խմբի աշակերտներդ, չեք համաձայնում Բ խմբի կարծիքին: 

 Բ խմբի ասածների հատկապես ո՞ր մասի հետ համաձայն չեք։  

 Իսկ կարծիք չունեցողներն ի՞նչ կասեն։ 

 Այստեղ հնչած փաստարկները ստիպեցի՞ն ձեզ հակվել այս կամ այն 

հստակ դիրքորոշմանը։  

 Ինչո՞ւ Բ խմբի անդամների համար Ա խմբի փաստարննրը համոզիչ չեն: 

Քայլ 8: Սովորողներին պետք է բացատրել, որ քննարկման ընթացքում իրենք կարող 

են փոխել իրենց կարծիքը և ազատ կերպով փոխել խումբը: Դրա համար նրանք 

պարզապես պետք է նախկին համախոհների անկյունից տեղափոխվեն այն անկյունը, 

որի դիրքորոշումն այժմ ավելի համոզիչ է։ 

Քայլ 9: Քննարկումն ավարտելուց և վերջնական խմբերում տեղ գրավելուց հետո 

խնդրեք յուրաքանչյուր խմբին ամփոփել իրենց դիրքորոշման ձևակերպումը և այն 

հիմնավորող փաստարկները: 

Այս մեթոդը ներառում է մի քանի քայլ, որոնք պահանջում են ինչպես անհատական, 

այնպես էլ խմբային աշխատանք: 

Օրինակ, աշակերտներին առաջարկվում է անհատական կարծիք ձևակերպել հարցի 

վերաբերյալ: Սա ենթադրում է, որ աշակերտը մինչ ուրիշներին լսելն արդեն 

բավականին գիտելիք ունի տվյալ ասպարեզում և, ակտիվացնելով իր մտիք 

աշխատանքը, նա պատրաստ է ձևակերպել իր դիրքորոշումը: Չնայած ոմանց համար 

այս քայլը կարող է լինել բավականին դժվար, սա գործընթացի կարևորագույն 

քայլերից մեկն է, քանզի հայտնի փաստ է, որ սովորող մարդն առավել շահագրգիռ 

կերպով է ներգրավվում ուսման գործընթացին, եթե քննարկվող նյութի նկատմամբ 

որոշակի վերաբերմունք ունի և կարևորում է խնդիրը: Դրա պատճառներից մեկն էլ 

այն է, որ այս փուլում աշակերտներն արդեն ստիպված են ակտիվացնել եղած 

գիտելիքներն ու պատկերացումները և արդեն իսկ պատրաստ են լինում նախնական 

բանավեճի՝ մինչ թեմայի խորազնին ուսումնասիրությունը: 

Ընդհանուր առմամբ, «Անկյունները» կշռադատման փուլի մեթոդ է, երբ բոլորը 

տեղեկացված են թեմայի մասին: Սակայն, անհատական առումով, մտքի 

աշխատանքը, որ կատարվում է ընթացքում, կարող է դասվել նաև խթանման փուլի 

հստակ գործողությունների թվին: 

Շատ կարևոր է, որ յուրաքանչյուր աշակերտից պարտադիր պահանջվում է 

համոզված կերպով ընտրել դիրքորոշումներից որևէ մեկը: Տեսակետների 

հրապարակումը նրանց ավելի որոշակիորեն է դասում կոնկրետ դիրքորոշման 

ջատագովների շարքը, որն ակնառու կերպով ցույց է տալիս, որ յուրաքանչյուրը 

կարծիք ունի, և այդ կարծիքները հավասարապես հաշվի են առնվում: 

Այս մեթոդում առավել կարևորվում է այն, որ աշակերտներին թույլ է տրվում 

հրապարակայնորեն փոխել դիրքորոշումը: Աշակերտները պետք է հասկանան, որ 

մտքի աշխատանքը շարունակական գործընթաց է և կարող է տարբեր դեպքերում 

հանգեցնել տարբեր եզրահանգումների, և որ կարծիք փոխելը մտածողության 

բնականոն արդյունքն է։ Նրանք պետք է հասկանան, որ կարծիքի փոփոխությունը 

լրջամիտ և ուշադիր մտածողության բնական և կանխատեսելի հետևանք է: Այս 

աշխատանքն աշակերտներից պահանջում է նաև իրենց մտքերի հստակ 

արտահայտելու կարողություն։ Անշուշտ, կարևոր է կարծիք ունենալ, բայց դա 

արժևորվում է միայն այն դեպքում, երբ ուրիշներին հաղորդվում է հստակ, 

իմաստալից, հիմնավորված և հասկանալի։ 

Խմբի դիրքորոշումն ամփոփելը և հիմնավորելը, ինչպես աոաջարկվում է քայլ 9-ում, 

կշռադատման փուլի վարժություն է։ Ե՛վ խմբային, և՛ անհատական վարժությունների 

կատարումն ամրապնդում է աշակերտի այն ըեկալումը, որ ի վերջո, իրենք են 

պատասխանատու իրենց կարծիքների և պատկերացումների համար, և որ իրենց 

տեսակետների հիմնավորումներն իրենք պետք է առաջարկեն՝ վերհանելով իրենց 

գիտելիքները քննարկվող հարցի վերաբերյալ։ Իհարկե, նրանց տեսակետները սնող 

աղբյուր կարող են լինել այլոց մտքերն ու գաղափարները, սակայն, վերջ ի վերջո, 

նրանք պետք է ի վիճակի լինեն սեփական տեսակետներն արտահայտել սեփական 

բառերով։ 

Մտածողության այլ մակարդակի զարգացմանն Է նպաստում «Ուղղորդված 

ընթերցանություն» մեթոդը։ 

Քայլ 1. Գրատախտակին գրվում են նոր նյութին վերաբերվող որոշ կարևոր հարցեր: 

Քայլ 2. Նշված հարցերին պատասխանելու նպատակով երեխաները կարդում են 

դասագրքի համապատասխան պարագրաֆը: 

Քայլ  3.  Տետրերում   գրում   են   հարցերի   պատասխանները։   Աշխատում   են 

անհատապես կամ գույգերով։ Ուսուցիչը   շրջում   է   դասարանով,   ուղղորդում   է   

աշակերտների աշխատանքը։ 

Քայլ 4. Աշխատանքն ավարտելուց հետո, բոլոր հարցերի պատասխանները 

հստակեցվում են ամբողջ դասարանով: 

 «Ուղղորդված ընթերցանություն» մեթոդով աշխատանքը նպատակաուղղված 

աշխատանքի հմտությունները ձևավորելու շատ օգտակար միջոց է։ Ուղղակի 

ընթերցանությունը հետապնղում է մտապահելու, հիշելու նպատակը։ Նախօրոք 

տրված հարցերին պատասխանելու նպատակով ընթերցանությունը ենթադրում է 

ավելի ուշադիր, մտաուղղված աշխատանք։ 

Т-աձև աղյուսակն օգտագործվում է միևնույն հասկացության, խնդրի երկու կողմերը 

համեմատելու  համար: Սա գծագրական դասակարգիչներից ամենապարզն է և՛ 

կազմակերպական ձևով, և՛ կառուցվածքով: Այն կարող է կիրառվել անահատապես 

կամ խմբով աշխատելիս: Իր ձևով Т տառը հիշեցնող աղյուսակը կազմված է երկու 

բաժնից, որտեղ գրանցվում են միևնույն հասկացության, խնդրի հակադիր որակները, 

դրական կամ բացասական կողմերը: Աղյուսակի այս ձևը շատ հարմար է 

քննարկումների ժամանակ երկու տարբեր պատասխանների (այո/ոչ, կողմ/դեմ) կամ 

համադրություն/հակադրություն արտահայտող արձագանքների գրառման համար: 

Իներցիա 

Դրական կողմերը Բացասական կողմերը 

 

 Հեծանիվ վարելիս Էներգիայի 

խնայողություն 

 Մուրճի գլխիկը կոթին 

ամրացնելիս  

 Գորգը թափ տալիս փոշու 

հեռացումը 

 Փայտ կոտրելիս 

 

 Երկրաշարժի ժամանակ 

ավերածությունների պատճառ 

 Ավտովթարների պատճառ 

 Տրանսպորտային միջոցների 

կտրուկ արգելակման ժամանակ 

վնասվածքներ ստանալու 

պատճառ 

 

Օրինակ, աշակերտները կարող են անդրադառնալ Т-աձև աղյուսակին, երբ 

պատրաստվում են անհատական կամ խմբովի քննարկել իներցիայի կամ շփման 

երևույթների դրական և բացասական կողմերը: 

Т-աձև աղյուսակը ճկուն է նաև այն իմաստով, որ դրա օգտագործումն արդյունավետ 

է դասերի տարբեր փուլերի ընթացքում: 

Հասկացությունների քարտեզ (concepts map) կոչվող մեթոդը մասնագիտական 

գրականության մեջ հաճախ հանդիպում է նան գաղափարների քարտեզ կամ 

հասկացությունների քարտեզագրում անվանումներով։ 

 

 

 

 

 

 

 

 

 

 

«Քարտեզը» սկսում են կազմել հեաեյաե կերպ։ Նախ շրջանի մեջ է առնվում թեման, 

երևույթը, գաղափարը կամ հասկացությունը, մեծությունը՝ օրինակ «ուժ»։ Այնուհետև  

«ուժ»  հասկացության  շուրջ  գրի   են  առնվում  ուղեկից բառեր՝ «ծանրության ուժ», 

«մարմնի կշիռ», «շփման ուժ»։ Ապա նույն կերպ գրառվում են դրանցից 

յուրաքանչյուրի բնորոշ հասկացություններ և այսպես շարունակ: 

Քարտեզի «ճյուղերը» տարածվում են ցանկացած հասկացությունից դուրս գալով։ 

Ճյուղավորումների քանակը և բազմազանությունը կախված են նյութի 

ուսումնասիրման խորությունից, հետաքրքրությունների շրջանակից: Յուրաքանչյուր 

բառ գծիկով միանում է «ծնող բառի» հետ։ 

էկսկուրսիան դասավանդման և ուսումնառության այն մեթոդն է, որի ընթացքում 

մասնակիցները կատարում են պլանավորված այցելություններ: Հայտնվելով կյանքի 

իրական իրավիճակներում՝ սովորողները ձեռք են բերում գիտելիքներ 

առարկայական ոլորտներում: Ապագա այցելությունը պետք է պլանավորվի ուսուցրի 

և սովորողների միացյալ ուժերով և ցանկությամբ, որպեսզի անցնի հանգիստ և հաճելի 

մթնոլորտում: 

Հայտնվելով ռեալ իրավիճակում սովորողը ուսումնասիրում է խնդիրն ու 

առաջադրանքները իրական միջավայրում: Այցելությունները կարող են լինել 

հիվանդանոց, գործարան, գյուղատնտեսական ոլորտի ձեռնարկություններ, 

Առաձգականության 
ուժ 

Արքիմեդյան 
 ուժ 

Ուժ 

Ծանրության  
ուժ 

Մարմնի 
 կշիռ 

Շփման 
ուժ 

Սահքի շփման 
ուժ 

Դադարի շփման 
ուժ 

Գլորման շփման 
ուժ 

էլեկտրակայան, աստղադիտարան, թանգարան, անտառներ և այլն: Մեթոդի 

կիրառման արդյունքում սովորողը կարողանում է զարգացնել վերլուծական 

կարողություններ, կատարել դատողություններ, զարգացնել հետազոտական, 

դիտարկման և փորձագիտական հմտություններ, ընկալել փաստերի կարևորությունը, 

իրականացնել սեփական փորձարկումներ: 

Կազմակերպական փուլ. 

 Հայտարարեք այցելության հիմնական թեման, 

 Որոշեք այցելության վայրն ու ժամը, 

 Ծանոթացեք այցելավայրի աշխատակազմի հետ, 

 Մշակեք և բացատրեք սովորողներին այցելության նպատալները, 

 Ինքնուրույն այցելեք նպատակային վայրը նախքան այցելությունը, 

 Տվեք անհրաժեշտ ցուցումներ ապագա դիտումների վերաբերյալ, 

 Հստակ ծանոթացրեք վարքագծի և անվտանգության կանոնների հետ, 

 Տեղեկացրեք համապատասխան հագուստի վերաբերյալ (ըստ 

անհրաժեշտության): 

Այցելության ընթացքում. 

 Ներկայացրեք միմյանց սովորողներին և այցելավայրի աշխատակազմին, 

 Խնդրեք սովորողներին դիտել, տալ հարցեր և գրառել հիմնախնդիրները, 

 Բաժանեք դասարանը խմբերի (ըստ անհրաժեշտության): 

Այցելությունից հետո. 

 Քննարկեք այցելության արդյունքները սովորողների հետ դասի ընթացքում, 

 Սովորողները պետք է գրեն զեկույցներ (խմբերով կամ անհատապես), 

 Զեկույցները պետք է ներկայացվեն միմյանց, 

 Ուսուցիչն ամփոփում է այցելությունից ստացված արդյունքները, 

 Ուսուցիչն ու աշակերտները քննարկում են նախապես սահմանված 

նպատակների արդյունքները, 

 Գրեք շնորհակալական նամակ այցելավայրի հաստատության 

ղեկավարությանը:  

3. Փորձարարական հետազոտություն 

3.1 Խմբի նկարագիրը 

Փորձարարական հետազոտությունը կատարվել է Գեղարքունիքի մարզի Զոլաքար 

գյուղի թիվ 1 միջնակարգ դպրոցի 9-րդ դասարանում։ Այս դասարանում սովորում են 

23 աշակերտ՝ 9 տղա և 14 աղջիկ։  

Դասարանում սովորում են 3 աշակերտներ, ովքեր ակտիվ չեն մասնակցում 

դասապրոցեսին՝ ամեն անգամ ունենալով որևէ պատճառաբանություն։ Դասին միշտ 

ներկայանում են առանց տնային աշխատանքի, անպատրաստ են, դասի ընթացքում 

որևէ կերպ չեն մասնակցում դասապրոցեսին։ Թիրախավորելով այս աշակերտներին 

և կիրառելով համագործակցային ուսուցման մեթոդներ, խմբային աշխատանքներում 

ներգրավելով այդ աշակերտներին՝ փորձեցի իրենց մոտ զարգացնել․ 

1. համագործակցային հմտություններ, 

2. պատասխանատվության զգացում, 

3. միմյանց օգնելու և վարքագիծը վերանայելու հմտություններ, 

4. մտածելու, բանավիճելու և արտահայտվելու կարողություն, 

5. ինքնուրույնություն, իրենց ուժերին վստահ լինելու ձևավորում, 

6. միասնական ուժերով արդյունքի հասնելու կարողություն։ 

Յուրաքանչյուր դասարան ունի դասապրոցեսի իր եզակիությունը, ուստի ընդհանուր 

սահմանված համագործակցային մեթոդները ես պետք է հարմարեցնեյի տվյալ 

դասարանին և անցկացնեյի դասը։ 

3.2 Փորձարարական դաս-1 

Դասի թեման էր՝ «Ատոմի կառուցվածքը»։ Դասը պետք է անցկացվեր խմբային 

եղանակով, այդ պատճառով դասի սկզբում աշակերտներին դասավորեցի մեկ 

շարքով գրատախտակի մոտ, ապա հանձնարարեցի հաշվել 1-ից մինչև 4, որից հետո 

յուրաքանչյուր աշակերտ տեղավորվեց իր հաշված թվին համապատասխան սեղանի 

մոտ։ Այդպես ձևավորվեց 4 խումբ։  

Դասի սկզբում կիրառեցի «մտագրոհ» մեթոդը՝ յուրաքանչյուր խմբին ուղղելով մեկ 

գրավոր հարցադրում «ատոմ» հասկացության վերաբերյալ։  5 րոպե մտածելուց հետո 

գրատախտակին խմբերը գրեցին այն բոլոր մտքերը, որ իրենք մտածում էին իրենց 

հարցադրումների շուրջ։ Այնուհետև քննարկման ձևով իրար կապեցինք 

գրատախտակին գրված մտքերը։ Այս քննարկումը բավականին շատ 

տեղեկատվություն հաղորդեց աշակերտներին ատոմի կառուցվածքի վերաբերյալ։ 

Դասի հաջորդ փուլում համառոտ դասախոսությամբ ներկայացրեցի ողջ նյութը, ապա 

խմբերին հանձնարարեցի պաստառների վրա պատկերել տարբեր քիմիական 

տարրերի ատոմների կառուցվածքը՝ նմանեցնելով արեգակնային համակարգին․ 

 I խումբ-հելիում,  

 II խումբ-թթվածին,  

 III խումբ-ածխածին,  

 IV խումբ-ծծումբ։  

Աշխատելով խմբերով՝ մեկական աշակերտ ներկայացրեց պաստառը, բացատրվեց 

նաև, թե երբ ատոմը կդառնա՝ 

 դրական իոն, 

 բացասական իոն։ 

Պաստառները պատրաստելիս աշակերտները օգտվել էին տարբեր գույների 

մարկերներից։ Միջուկները ներկել էին կարմիր գույնով, իսկ էլեկտրոնները՝ կապույտ, 

դեղին և կանաչ գույներով։ 

4-րդ խումբը պատկերել էր ատոմի խոշորացված մոդել՝ ցույց տալով էլեկտրոնների 

հեռավորությունը միջուկից և ստանալով ապոմի իրական կառուցվածքին մոտիկ 

մոդել։ 

Խմբային աշխատանքերի ժամանակ հարցերի օգնությամբ պարզեցի, որ իմ առաջին 

հետազոտվող աշակերտը մասնակցել է աշխատանքին գծապատկերը 

գունավորելիս, երկրորդ աշակերտը՝ Մենդելևի պարբերական համակարգից 

քիմիական տարրի կարգաթիվը նշելիս, իսկ երրորդը՝ տարբեր մտքեր է արտահայտել 

ատոմի միջուկում գտնվող մասնիկների վերաբերյալ։ 

Դասի վերջին փուլում հանձնարարեցի տնային աշխատանք՝ պատասխանել 

հարցերին և լուծել դասագրքի խնդիրներից 7-ը և 8-ը։ 

Դասի ավարտին ես գովեստի խոսքեր ուղղեցի թիրախավորված երեք 

աշակերտներին՝ առանձնացնելով նրանց կատարած աշխատանքը խմբի ներսում։ 

3.3 Փորձարարական դաս-2 

Դասի թեման «Հաղորդիչների հաջորդական միացումն» է։ Դասաժամը սկսեցի 

հաշվառում կատարելով, ապա ստուգեցի տնային աշխատանքները, անդրադարձա 

տնային աշխատանքի չստացված հարցերին ու խնդիրներին։ Խնդիրները 

աշակերտների մասնակցությամբ լուծեցի գրատախտակին։ Իմ կողմից հետազոտվող 

աշակերտներից առաջինը չէր կատարել տնային աշխատանքը, իսկ մյուս երկուսը 

կատարել էին մասամբ։ Գրատախտակին լուծված խնդիրները նրանք արտագրեցին 

իրենց տետրերում։ 

Անցնելով բուն նյութին՝ դասարանը բաժանեցի ըստ շարքերի՝ երեք խմբի։ Դասը 

բաժանելով երեք մասի՝ հանձնարարեցի տեղերում ծանոթանալ դասի իրենց 

հատվածին։ Հատկացված ժամանակից հետո կազմակերպեցի քննարկում խմբերի 

միջև իրենց դասի հատվածների շուրջ։ 

 Առաջին խումբը ներկայացրեց դասի առաջին հատվածը՝ նկարագրելով 

հաղորդիչների հաջորդական միացման առավելությունները և թերությունները։ 

 Երկրորդ խումբը գրատախտակին գրեց հաջորդական միացման հիմնական 

բանաձևերը՝ էլեկտրական շղթայի ընդհանուր հոսանքի ուժի, լարման և 

դիմադրության հաշվարկման համար։  

 Երրորդ խումբը նկարագրեց հաջորդական միացման էլեկտրական շղթայի 

տեսքը և գրատախտակին գծեց շղթայի սխեման։  

Այսպես ամբողջականացվեց ողջ նյութը։ 

Կշռադատման փուլում հանձնարարեցի խմբերին դասարանում առկա 

հաղորդալարերի լամպերի, հոսանքի աղբյուրի և բանալու օգնությամբ հավաքել 

հաջորդական միացված էլեկտրական շղթա։ Գործնական աշխատանքի ընթացքում 

իմ կողմից հետազոտվող աշակերտները ակտիվորեն մասնակցեցին շղթայի 

հավաքմանը և կարողացան ցույց տալ շղթայի առանձին տարրերը՝ անվանելով իրենց 

անուններով։  

Դասի ընթացքում համագործակցային աշխատանքը շատ լավ զգացվեց էլեկտրական 

շղթան հավաքելիս։ Յուրաքանչյուր խումբ նկարագրեց շղթայի հավաքման քայլերը՝ 

առանձնացնելով յուրաքանչյուր տարրի դերը էլեկտրական շղթայում։ 

Դասի ավատին կատարեցի գնահատում և հանձնարարեցի տնային աշխատանք։ 

4. Վերլուծություն 

Սովորողների շրջանում համագործակցելու հմտությունները զարգացնելու համար 

անցկացվեց երկու տարատեսակ դասեր համագործակցային մեթոդներով՝ 

թիրախավորելով առավել պասիվ աշակերտներին։ 

Փորձարարական դասից հետո եկա այն եզրակացության, որ համագործակցային 

մեթոդների՝ զանազան հնարների, տարբեր խաղերի, անհատական մոտեցման 

շնորհիվ աշակերտները հեշտությամբ ներգրավվեցին դասապրոցեսում, 

համագործակցեցին իրենց ընկերների հետ, ցուցաբերեցին ինքնուրույնություն և ձեռք 

բերեցին գիտելիքներ ընտրված թեմաների վերաբերյալ։ 

Համագործակցային իրավիճակներում անհատները միտված են փոխներգործելու, 

նպաստելու միմյանց հաջողությանը, ձևավորելու հետաքրքրությունների լայն 

շրջանակ։ Այսպիսի փոխներգործությունը նպաստում է ինքնաճանաչմանը, դրա 

դինամիկ զարգացմանը , օբյեկտիվ ինքնագնահատմանը և հետագա խմբային 

աշխատանքներում նրանց մասնակցության ակտիվությանը։ Իմ փորձարարական 

դասերից հետո կառանձնացնեմ հետևյալ դրական և բացասական կողմերը՝ 

Դրական կողմ 

 սովորողների ակտիվ ուսումնառություն, 

 գիտելիքի ակտիվ կառուցում, 

 ինքնուրույն մտածելու կարողություն, 

 անհատական տարբերությունների ակոմոդացիա, 

 լսելու կուլտուրա։ 

Բացասական կողմ 

 աշխատատար գործընթաց է։ 

5. Գրականության ցանկ 

1. Է. Ղազարյան, Ա. Կիրակոսյան «Ֆիզիկա 9» 

2. Գ. Մելիքյան, Ս. Գալոյան, Ա. Թաքուշյան, Կ. Սամվելյան «Ուսուցիչների 

վերապատրաստումների հնգօրյա պլան և նյութեր» 

3. Հանրակրթության դպրոցի առարկայական չափորոշիչ և ծրագիր «Ֆիզիկա» 

4. Վեսա Պուրոկուրու «Համագործակցային ուսուցում» 

6. Հավելված 

Դասապլան 1 

Ուսուցիչ՝ Արմինե Հակոբյան 

Առարկա Ֆիզիկա Ամսաթիվ 13/09/22 Կիսամյակ I Դասարան 9 

Թեմա Ատոմի կառուցվածքը 

Օգտագործվող 
նյութեր 

էլեկտրոնային ռեսուրս, Մենդելևի քիմիական տարրերի 
պարբերական աղյուսակ, ատոմի գծապատկեր, դասագիրք, 
պաստառներ, գունավոր մարկերներ 

Դասի նպատակը 

 Ձևավորել պատկերացումներ ատոմի կառուցվածքի 
մասին: 

 (*) Գաղափար տալ էլեկտրոնի, նրա 
հայտնագործության, ատոմի մոլորակային մոդելի, 
դրական և բացասական իոնների մասին: 

ՈՒսուցման արդյունքները, որոնք կփաստեն, որ ուսուցումը տեղի ունեցավ 

Վերջնարդյունքները 

 Ներկայացնել ատոմի կառուցվածքը, այն կազմող 
մասնիկները: 

 Ավելորդ էլեկտրոն ձեռք բերած ատոմը կոչվում է 
բացասական իոն: 

 

 

Գործողու-
թյուններ/ ժամ/ 

տևողություն 

ՈՒսումնական 
գործողություն 

Աշակերտ 

ՈՒսումնական 
գործողություն 

ՈՒսուցիչ 
Հարցադրումներ Մեթոդ 

Կազմակերպչական մաս (2 րոպե) 

Անդրադարձ 
նախորդ դասին 
(10րոպե) 

Աշակերտները 
պատասխանում 
են ուսուցչի 
հարցերին։ 

Ուղղորդիչ 
հարցերի 
միջոցով 
վերհիշել դասը: 
Բացատրել 
անհասկանալի 
հարցերը: 
Կատարել 
դասահարցում: 

1. Ինչպե՞ս են 
էլեկտրական
ացնում 
մարմինները 

2. Ի՞նչ փորձով 
են կատարել 
լիցքի 
բաժանում 

3. Ո՞րն է 
համարվում 
տարրական 
լիցք 

4. Որք՞ն է 
տարրական 
լիցքի 
արժեքը 

 

Տնային 
առաջադրան-
քի վերլուծում 
(3 րոպե) 

Կատարում են 
տնային 
աշխատանքի 
ստուգում։ 

Վերլուծել 
հարցերն ու 
խնդիրները։ 

Նոր դասի 
հաղորդում, 
Խթանում  
(5 րոպե) 

Աշակերտները 
դասավորվում 
են խմբերով և 
մտածում են 
իրենց 
տրամադրված 
հարցի շուրջ։ 

Արտահայտվա
ծ մտքերը գրել 
գրատախտա-
կին: 

1. Ո՞վ է 
հայտնա-
բերել 
էլեկտրոնը 

2. Ի՞նչ լիցք 
ունի 
էլեկտրոնը 

3. Ի՞նչ լիցքով 
է լիցքավոր-
ված ատոմի 
միջուկը 

Մտա-
գրոհ 

Իմաստի 
ընկալում  
(15 րոպե) 

Գրատախտակի
ն գրում են իրենց 
մտքերը 
տրամադրված 
հարցի 
վերաբերյալ։ 

Քննարկել 
արտահայտվա
ծ մտքերը: 
Կարճատև 
դասախոսու-
թյուն մեթոդի 
օգնությամբ 
տալ 
համապատաս-
խան 
գիտելիքներ և 
ձևավորել 
համապատաս-
խան 
հմտություններ: 

1. Ինչո՞վ են 
տարբերվու
մ քիմիական 
տարրերի 
ատոմները 
միմյանցից 

2. Ի՞նչ է 
դրական 
իոնը 

3. Ի՞նչ է 
բացասակա
ն իոնը 

4. Ինչպե՞ս են 
առաջանում 
դրական և 
բացասակա
ն իոնները 

 

Քար-
տեզա-
գրում 

Կշռադատում 
(5 րոպե) 

Աշխատում են 
պաստառներով՝ 
պատկերելով 
տարբեր 
քիմիական 
տարրեի 
ատոմներ։ 

Քննարկել 
հիմնական 
հարցերը։ 
(*) 
Հանձնարարել 
կապույտ և 
կարմիր 
մատիտներով 
ներկել թերթիկի 
վրա նախօրոք 
տպված ատոմի 
պարզագույն 
գծապատկեր     
(կապույտով՝ 
էլեկտրոնները, 
կարմիրով՝ 
միջուկը): 

1. Ի՞նչ 
գիտեին 
ատոմի 
կառուցված
քի մասին:  

2. Ի՞նչ 
իմացան: 

3. Ի՞նչը 
հետագայում 
կկիրառեն: 

Կյանքի 
գետ 

Գնահատում  
(1 րոպե)  

 

Գնահատել 
ըստ 
դասահարցման 
և ըստ դասին 
ունեցած 
ակտիվ 

մասնակցու-
թյան, ըստ 
ներկված 
գծապատկերի 

Անդրադարձ  
(3 րոպե) 

Աշակերտները 
խորհում են և 
քննարկում դասի 
ընթացքում 
ընկալած նյութի 
ու 
գաղափարների 
շուրջ և անում են 

մեկնաբանությու
ններ: 

Ուսուցիչը 
տալիս է 
ուղորդված 
հարցեր՝ 
ամրապնդելով 
նյութը։ 

  

Տնային 
հանձնարարութ
յուն (1 րոպե) 

Սովորել դաս 3 պատմել, պատասխանել էջ 13- ի 1-7 հարցերին: 
(*) սեփական պատկերացումներով պատկերել ատոմի 
մոլորակային մոդել: 

(*)-ով նշվածները նախատեսված են ԿԱՊԿՈՒ աշակերտների համար: 



21 
 

Դասապլան 2 

Ուսուցիչ՝ Արմինե Հակոբյան 

Առարկա Ֆիզիկա Ամսաթիվ 19/10/22 Կիսամյակ I Դասարան 9 

Թեմա Հաղորդիչների հաջորդական միացում 

Օգտագործվող 
նյութեր 

Դասագիրք, լամպեր, հաղորդալարեր, բանալի, հոսանքի 
աղբյուր 

Դասի նպատակը 
 Գաղափար տալ էլեկտրական շղթաների հաշվարկի 

մասին, հաղորդիչների հաջորդական միացման մասին:  

ՈՒսուցման արդյունքները, որոնք կփաստեն, որ ուսուցումը տեղի ունեցավ 

Վերջնարդյունք-
ները 

Այս թեման ուսումնասիրելուց հետո սովորողը պետք է․  
 իմանա էլեկտրական շղթաներում տեղի ունեցող 

էներգիայի փոխակերպումները, ինչից է կախված այդ 
էներգիան, հաղորդիչների հաջորդական միացումը, 
հաջորդական միացման ժամանակ էլեկտրական 
հոսանքը, լարումը և դիմադրությունը հաշվելու 
բանաձևերը:  

 կարողանա ներկայացնել էլեկտրական շղթաների 
հիմնական բաղկացուցիչ մասերը, դրանց 
պայմանական նշանները:  

 կարողանա փորձնական ճանապարհով որոշել 
հոսանքի ուժի, լարման բաշխման 
օրինաչափությունները հաղորդիչների հաջորդական 
միացման ժամանակ:  

 

Գործողու-
թյուններ/ 
ժամ/ 

տևողություն 

ՈՒսումնական 
գործողություն 

Աշակերտ 

ՈՒսումնական 
գործողություն 

ՈՒսուցիչ 
Հարցադրումներ Մեթոդ 

Տնային հանձնարարություն՝ §15, հարցեր և առաջադրանքներ 

Խթանում  
(10 րոպե) 

Ծանոթանում 
են ուսուցչի 
տված 
հարցերին և 
մտածում 
դրանց շուրջ։ 
Կատարում են 
տնային 
աշխատանքի 
ստուգում և 
վերլուծություն
։ 

Անդրադարձ 
նախորդ դասի 
վերաբերյալ 
հարցերի 
պարզաբանու
մ, տնային 
աշխատանքի 
վերլուծություն
: Նոր դասի 
հաղորդում` 
նախօրոք 
գրատախտակ
ին գրելով 
հարցերը։ 

1. Էներգիայի ի՞նչ 
փոխակերպում
ներ են տեղի 
ունենում 
էլեկտրական 
շղթաներում: 

2. Ի՞նչ դեր է 
խաղում 
հոսանքի 
աղբյուրն 
էլեկտրական 
շղթայում: Ի՞նչ 
է սպառիչը: 

3. Ի՞նչ 
բանաձևով են 

հաշվում 
էլեկտրական 
լարումը 

Մտագրոհ 

հաջորդաբար 
միացված 
հաղորդիչների 
տեղամասե-
րում:  

4. Ի՞նչ 
բանաձևով են 
հաշվում 
հաջորդաբար 
միացված 
հաղորդիչների 
տեղամասի 
դիմադրություն
ը: 

Իմաստի 
ընկալում  
(25 րոպե) 

Նշված 
հարցերին 
պատասխա-
նելու 
նպատակով 
սովորողները 
զույգերով 
կարդում են 
դասագրքի 
§15:  

Ուսուցիչը 
ուղղորդում է 
աշակերտ-
ների 
աշխատանքը: 

1. Հաղորդիչների 
ինչպիսի՞ 
միացումն են 
համարում 
հաջորդական։ 

2. Ի՞նչ երեք 
օրինաչափությ
ուններ են 
ճշմարիտ 
հաղորդիչների 
հաջորդական 
միացման 
համար։ 

3. Ինչպե՞ս 
կարելի է 
հավաքել 
հաղորդիչների 
հաջորդաբար 
միացված 
էլեկտրական 
շղթան։ 

Ուղորդված 
ընթերցանու-
թյուն 

Կշռադա-
տում  
(10 րոպե) 

Աշակերտները 
լամպերի, 
հաղորդալա-
րերի, բանալու 
և հոսանքի 
աղբյուրի 
միջոցով 
հավաքում են 
հաջորդաբար 
միացված 
էլեկտրական 
շղթա։ 

Հստակեցնել 
հարցերի 
պատասխան-
ները, 
գնահատել 
սովորողների 
աշխատանքն
երը: 

1. Որո՞նք է 
հաղորդիչների 
հաջորդաբար 
միացման 
առավելություն
ներն ու 
թերություններ
ը։ 

 

 


